
Сцэнарый турніра знаўцаў,

Глядзельная зала

Сцэнарый турніра знаўцаў,

прысвечанага Дню беларускага пісьменства

“Люблю цябе, мой родны горад!”
На сцэне залы вісіць плакат “Люблю  цябе, мой родны горад!”, аформлена фотавыстава кніг пра горад Глыбокае.  У гульні удзельнічаюць 2 каманды па 6 чалавек у камандзе. Гучыць песня “Глыбоцкае танга“, словы  В.Гарановіча, музыка. Г. Шаколы,  дэманструецца відэасюжет пра горад Глыбокае.

Вядучы 1. Добры дзень, паважаныя удзельнікі турніра знаўцаў, госці, балельшчыкі!

Вядучы 2. Мы рады вітаць вас у гэтай зале. Спадзяёмся, што тут знаходзяцца тыя, хто цікавіцца гісторыяй, неабыякава адносіцца да краязнаўства і, наогул, любіць свой родны горад, які завецца … Глыбокае.
Вядучы 1. Нам пашчасціла прымаць у гэтым годзе Свята беларускага пісьменства. Усе мы рыхтаваліся да яго, і зараз бачым вынікі працы:

як пахарашэў, памаладзеў, наш горад, які стаў утульным і прывабным.

Вядучы 2. А яшчэ трэба дадаць, што 2012 год аб’яўлены кіраўніком дзяржавы Годам кнігі.

Вядучы 1. Сёння змагацца будуць 2 каманды знаўцаў. Гэта “ Корсакі” і  “Зяновічы”.

(Прадстаўленне членаў каманд).
Вядучы2 Сачыць за ходам турніра будзе журы, у склад якога мы сёння запрасілі:
1. Малатоўнік Т.Л – начальніка аддзела культуры Глыбоцкага райвыканкама.

2. Гаўрылаву Т.В  - загадчыцу раённага метадычнага цэнтра.

3. Чэбан Л.С – старшыня  ГА “Белая Русь”.

4. Вярцінскую А.В – намесніка начальніка па турызму і спорту Глыбоцкага райвыканкама.

5.Ждановіч Э.М – першага сакратара БРСМ.
6.Шакола Г.К –саманадзейнага кампазітара, чалавека года Віцебшчыны
7.Сутула Г.Я –карэспадента газеты “Веснік Глыбочынны”

Вядучы 1.
Ты на зямлі не адзінокае,

Не заімшэлае ў глушы-

‘А- ты-адзінае Глыбокае,

Дзе гэтак хораша ў душы.

Вядучы 2. 

        Дзе так глыбока азёрная


Празрыстая спачыла гладзь.


Дзе так аздоблена прасторная 


Зямля ,якой не прамяняць!

Вядучы 1.


Першы конкурс “7 адказаў з гісторыі горада”

За кожны правільны адказ каманда атрымлівае 1 бал. Пытанні задаюцца камандам - хто першы знае адказ, адказаваюць, як у гульні “Шчаслівы выпадак”.

1.Назавіце дату заснавання г.Глыбокае. (1414)
2. Які вялікі французскі палкаводец вайны 1812 г. спыняўся ў Глыбокім? (Напалеон)

3. Пра які будынак Напалеон сказаў: “Калі б я мог узяць яго з сабой у Парыж, то я яму б было не сорамна знаходзіцца па-суседству з Норт-Дам”? (Кармеліцкі кастёл)

4. Якую ролю ў гісторыі Глыбоччыны адыграў Рыжскі мірны дагавор 1921г. (Землі Глыбоччыны адыйшлі да Польшчы ).

5. На тэрыторыі Глыбоцкгага раёна ёсць “возера-рэкардсмен”, яно знакамітае сярод азёр усёй Беларусі. Назавіце яго. (воз.Доўгае, 53,7 м)
6. Калі праводзіцца свята “Квітней, Глыбочына”? (3 ліпеня)
Вядучы 1. Малайцы! А зараз для ўсіх прысутных гучыць песня ў выкананні Ганны Шаколы……………………….

Вядучы 2. Паважаныя журы! Абвясціце, калі ласка, вынікі першага конкурсу “7 адказаў з гісторыі горада”) (Журы абвяшчае вынікі)
Вядучы 1 Паважаныя знаўцы! .Вашы каманды называюцца “Корсакі” і “Зяновічы” А што вы ведаеце пра гэтых людзей? (Кожная каманда распавядае аб назве. Дадатак 1).

Вядучы 2. 2012г .- Год кнігі. Наш наступны конкурс “Кніга-мой сябар ” 

За кожны правільны адказ -1 бал.

1. На чым пісалі старажытныя людзі да вынаходніцтва бумагі? (На камні, гліне, на драўляных досках воскам, на пергаменце.)

2. Хто такі Францыск Скарына? (Першадрукар)
3. Першая беларуская рукапісная кніга - Тураўскае евангелле, напісанае ў 11 стагоддзі (захавалася 10 лістоў,) знаходзіцца ў Навуковай бібліятэцы Акадэміі навук Літвы. На чым напісана гэтая кніга? (На пергаменце)
4. Якой літары у нашай краіне стаіць помнік? (Літары “Ў”  г. Полацк)
Вядучы 1. І зноў вас вітае Ганна Шакола!

Вядучы 2. Нада дадаць, што ў гэтым годзе і ў нашым горадзе прайшоў конкурс “Літарынка”. Рыхтуючыся да свята беларускага пісьменства і ў Год кнігі на вуліцах нашага горада ўсталявалі літары. Назавіце іх, дзе яны месцяца. 

Адказ: 

“СШ” -ля СШ №З і глыбоцкай гімназіі.
“П”- ля будынка падаткаў і збораў.

“ДК” – ля Дома культуры,
“Б” – ля бібліятэкі сямейнага чытання і інш.

Вядучы 1. Наступны конкурс- відэасюжет “Мой гарадок, маё Глыбокае”. Вы павінны адказываць, што вы бачыце на слайдзе.

(Дэманстрацыя відэасюжэтаў)

Вядучы 2.  
Горад шчырых людзей,

Дзе гасцям дзверы насцеж адкрыты,


Горад светлых надзей,


Закаханых сапраўдных сяброў,


Дзе каваль, і мастак, 


І спявак, і пісьменнік масціты


Славу множаць тваю


Непадзельна са славай сваёй…

Наступны конкурс “”Славутыя землякі Глыбоччыны”.

 І так, увага!

1. Ён-аўтар больш 50 арыгінальных канструкцый самалётаў. Сёння КБ яго імя- адно з буйнейшых канструктарскіх бюро на прасторах Расіі. Аб кім ідзе гаворка? (П.В.Сухі).
2. У гонар яшчэ аднаго нашага славутага земляка, аўтара цудоўных кніг “Знахар”, “Дзённікі пані Ганкі” устаноўлена мемарыяльная дошка на плошчы “17 верасня”. Хто гэта? (Тадэвуш Даленга-Мастовіч)
3. Гэты чалавек стварыў сад на плошчы 8,2 гектары, дзе сабрана больш за паўтысячы рознастайных дрэў і хмызняковых раслін з усяго свету. Ён з’яўляецца ганаровым грамадзянінам нашага горада. (Віктар Антонавіч Ламака)
4. Хараство, створанае яго рукамі і рукамі людзей, называюць “беларускім Версалем”. Ён – стваральнік першага антыалкагольнага музея ў Беларусі. У 2004 годзе яму была прысуджана прэмія Прэзідэнта “За духоўнае адраджэнне”, а ў 2006 годзе ўзнагароджаны медалём Ф.Скарыны. Аб кім я пытаю? (Ёзас Булька, былы пробаршч касцёла Св.Ганны ў в.Мосар)
5.На ўскрайку Галубіцкай пушчы ў засценку Пунькі нарадзіуся жывапісец і графік, якога называлі “вечным вандроўнікам”. Фалькларыст. Этнограф. Краязнаўца. Асветнік. Хто гэта? (Язэп Драздовіч)
6. Яго радзіма-Празарокі.У Празароцкай сярэдняй школе створаны музей, прысвечаны гэтаму чалавеку. Ён - стваральнік беларускага нацыянальнага тэатра. Зала, у якой мы знаходзімся, носіць яго імя. Аб кім ідзе гаворка? (Ігнат Буйніцкі)
7. Самадзейны кампазітар, аўтар песень, як”Развітальны вальс”, “Беразвечча”, “Сафійскі сабор”, “Глыбоцкі вальс” і “Глыбоцкае танга”, “Двое ў лузе”і іншых на словы глыбоцкіх паэтаў, Чалавек года Віцебшчыны 2012 года. Хто гэта? 
(Ганна Шакола)
8. У 2012 годзе Глыбоцкай бібліятэцы сямейнага чытання прысвоена імя пісьменніка, які нарадзіўся ў г.Глыбокае, затым скончыў гісторыка-філалагічны факультэт Кіеўскага універсітэта. У 1924 годзе ў часопісе “Ленінград” з’явілася яго першае апавяданне “Помста”. Гістарычныя раманы і аповесці гэтага пісьменніка перакладзены на беларускую, нямецкую, кітайскую, польскую, чэшскую і інш мовы. Аб кім ідзе гаворка? (Лявон Іосіфавіч Ракоўскі)
Вядучы1. Да нас завітала глыбоцкая паэтка, аўтар зборнікаў “След на вечным гасцінцы”, “Код кахання”, карэспандэнт газеты “Веснік Глыбоччыны” Галіна Сутула. Паважаная Галіна Яўстаф еўна, вам слова!

(Паэтка чытае свае вершы).

Вядучы 2. Паважанае журы, калі ласка, агучце вынікі двух конкурсаў: “Конкурс відэасюжэтаў” і “Славутыя землякі”. (Журы падводзіць вынікі конкурсаў).
Вядучы 1. А зараз конкурс для дзяцей”Пазнай мясціны Глыбокага”. Вы павінны адказаць, што на слайдзе.

(Дэманструюцца слайды: СШ №1, дзіцячая пляцоўка “Брыганціна”, царква Раства Прэсвятой Багародзіцы, СШ №3 і гімназія, фантан, помнік афганцам, Барок, самалёт).

- Малайцы, дзеці! Вы прынеслі дадатковыя балы камандам “Корсакаў” і “Зяновічаў”.

Вядучы 2. А зараз, шаноўнае спадарства, конкурс “Ці ведаеце вы вуліцы роднага горада”? Кожная каманда па чарзе называе вуліцы, назвы якіх звязаны з імёнамі людзей. 
(Дадатак 2)

Вядучы 1. Пакуль журы падводзіць вынікі інтэлектуальнай гульні “Люблю цябе, мой родны горад!”, для ўсіх прысутных гучыць музычнае прывітанне.

(Журы узнагароджвае каманды. Падзяка спонсарам).

Вядучы 1.
Глыбоцкі край! Дзядоў маіх калыска!

Мілей цябе на свеце не знайсці,

Свабодны край, дзе мноства абеліскаў

У памяць тых, хто думаў аб жыцці.

Вядучы 2.
Мой родны горад-парк, дамы і скверы,

Святы касцёл у промнях залатых.

Гасцям ты з дабрынёй адкрыеш дзверы

Святлом сваім сагрэць гатовы ўсіх.

Жадаю я табе надзеі і спакою,

Хай пралятуць, як воблакі, гады.

Цябе люблю ўсім сэрцам, усёй душою

І ведаю. Што гэта назаўжды.

(Відэасюжэт пра Глыбокае і песня…………………..).

Дадатак 1

Зяновічы і Корсакі на Глыбоччыне

Рака Бярозаўка падзяляла Глыбокае на 2 часткі: паўднёва-заходнюю, якая належала Зяновічам і ўваходзіла ў Ашмянскі павет Віленскага ваяводства, і паўночна-усходнюю, што належала шляхецкай сям’і корсакаў і ўваходзіла ў Полацкае ваяводства.


Зяновічы. Продкі Зяновічаў перасяліліся ў Літву пры Ягайлу і паходзілі з сербскіх князёў. Бацька Юрый і сын Крыштаф Зяновічы былі кальвіністамі. У 1614 годзе пасля смерці К. Зяновіча ва ўладанне Глыбокім уступіў яго сын Мікалай. Ён парваў з кальвінізмам, ператварыў кальвінскі збор у касцёл Св. Міхаіла, выступіў супраць праваслаўных і пратэстантаў.


Мікалай Зяновіч загінуў у вайне з туркамі ў 1621 годзе. У яго не было сыноў, і нашчадкам яго ўладанняў стала дачка Ганна-Сафія. У 1628 годзе яна вышла замуж за князя Альберта Радзівіла і ў пасаг яму прынесла Смаргонь, Глыбокае, Беліцу. У 1668 годзе пасля смерці Ганны-Сафіі Глыбокае перайшло ва ўладанне Радзівілаў.


Корсакі. Паўднёва-усходняя частка Глыбокага належала феадалам Корсакам і адносілася да Дзісненскага павета Полацкага ваяводства. Уладальнікам мястэчка і зямель вакол яго стаў Іосіф Львовіч Корсак, ваявода мсціслаўскі, староста дзісненскі. Ён прыняў уніяцтва, потым каталіцызм, заснаваў у Глыбокім у першай палове 17 ст. касцёл і кляштар ордэна кармелітаў. У 1628 годзе заснаваў касцёл Св. Тройцы ў Глыбокім, у 1639 годзе пасяліў там манахаў-кармелітаў, якія у 1640 – 1642 г.г., атрымаўшы частку мястэчка і землі маёнткаў, пабудавалі кляштар і касцёл.

Памёр нежанатым у 1643 годзе, падзяліўшы багатую спадчыну паміж касцёламі і сваякамі. Пасля яго смерці ў 1643 годзе ў Беразвечы быў адкрыты мужчынскі базільянскі кляштар.

Дадатак 2

Конкурс 

“Ці ведаеце вы вуліцы роднага горада, назвы якіх звязаны з імёнамі людзей”?

Леніна, Валадарскага, М. Казея, Маякоўскага, Астроўскага, Мікалаева, Калініна, М.Горкага, Кірава, Шакаладавай, Някрасава, Крупскай, Гагарына, Энгельса, Чапаева, Пушкіна, Ламаносава, Дзяржынскага, Чэхава, Чкалава, Гастэла, Даватара, зав. Заслонава, зав. Лермантава, Машэрава, Буйніцкага, Драздовіча, Ламакі, Сухога, Пугаўкі, Бядулі, Багдановіча, Ф.Ляшонка, Шмырова, Скарыны, Суворава, Адамовіча, Коласа, Купалы, Жукава.

